
	Առաջարկության հեղինակը, գրության ամսաթիվը և համարը
	Առարկություն, առաջարկության բովանդակությունը
	Եզրակացություն
	Կատարված փոփոխությունները

	
	ՀՀ ֆինանսների նախարարություն
11.08.2020թ. թիվ 01/11-1/11914-2020  

	ՀՀ ֆինանսների նախարարությունն ուսումնասիրել է «Հայաuտանի Հանրապետության կառավարության 2016 թվականի օգոստոսի 18-ի N 882-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը և հայտնում է, որ դիտողություններ և առաջարկություններ չունի: 
	Ընդունվել է ի գիտություն:
	


	
	ՀՀ արդարադատության նախարարություն
09.09.2020 թ․ թիվ 01/27.1/20432-2020 
	Ի պատասխան Ձեր 2020 թվականի օգոստոսի 14-ի ԶԲ/ԱԳ-1-3/49911-2020 գրության՝ կից ներկայացվում է «Հայաստանի Հանրապետության կառավարության 2016 թվականի օգոստոսի 18-ի N 882-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը: 

	
	

	
	
	1. «Հայաստանի Հանրապետության կառավարության 2016 թվականի օգոստոսի 18-ի N 882 որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ` նախագիծ) վերնագրում «N 882 որոշման» բառերն անհրաժեշտ է փոխարինել  «N 882-Ն որոշման» բառերով` նկատի ունենալով Հայաստանի Հանրապետության կառավարության 2016 թվականի օգոստոսի 18-ի N 882-Ն որոշման դրույթները:
	Նախագծի վերնագրում «փոփոխություն» բառն անհրաժեշտ է փոխարինել «փոփոխություններ» բառով, քանի որ նախագծով նախատեսված են մեկից ավելի փոփոխություններ:
	Առաջարկությունն ընդունվել է։ 
	Նախագծում համապատասխան փոփոխությունը կատարվել է։

	
	
	2. Նախագծի 1-ին կետում «N 882-Ն որոշման Հավելվածում (այսուհետ` Որոշում)» բառերն առաջարկում ենք փոխարինել «N 882-Ն որոշման հավելվածում (այսուհետ` որոշման հավելված)» բառերով: Սույնով պայմանավորված անհրաժեշտություն կառաջանա փոփոխություն կատարել նաև նախագծի 1-ին կետի բոլոր ենթակետերի դրույթներում: 
	Առաջարկությունն ընդունվել է։ 
	Նախագծում համապատասխան փոփոխությունը կատարվել է։

	
	
	3. Նախագծի 1-ին կետի 3-րդ ենթակետով լրացվող 3.1-րդ կետում գործածվում է «Հայաստանի Հանրապետության կառավարության սահմանած կարգով ծանուցվելուց հետո» բառակապակցությունը: 
	Այս առումով նախ անհրաժեշտ է հստակեցնել, թե կոնկրետ որ կառավարության որոշմամբ սահմանված ծանուցման կարգի մասին է խոսքը:
	Միաժամանակ հարկ է նշել, որ նախագծի 1-ին կետի 5-րդ ենթակետում նախատեսված են գործատուների ծանուցման վերաբերյալ որոշ դրույթներ: 
	Առաջարկությունն ընդունվել է։
	Նախագծում համապատասխան փոփոխությունները կատարվել են։

	
	
	4.  Նկատի ունենալով «Նորմատիվ իրավական ակտերի մասին» օրենքի 33-րդ հոդվածի 1-ին մասի 3-րդ կետի դրույթները` նախագծի 1-ին կետի 7-րդ ենթակետի 1-ին պարբերությունն անհրաժեշտ է խմբագրել: Այս առումով առաջարկում ենք շարադրել հետևյալ խմբագրությամբ` 
«7) Որոշման հավելվածի 7-րդ կետի 1-ին պարբերության 1-ին նախադասությունը շարադրել հետևյալ խմբագրությամբ`»:
	Բացի այդ, նախագծի 1-ին կետի 7-րդ ենթակետի 2-րդ պարբերությունից անհրաժեշտ է հանել «7.» թիվը: 
	Առաջարկությունն ընդունվել է։ 
	Նախագծում համապատասխան փոփոխությունները կատարվել են։ 

	
	
	5. Նախագծի 1-ին կետի 7-րդ ենթակետով կատարվող փոփոխության համաձայն` ստորաբաժանմանը աշխատանքային գրքույկները հանձնվում են ստորագրված հանձնման-ընդունման ակտով (այսուհետ՝ ակտ, ձևը կցվում է)՝ երկու օրինակից:
	Նախագծի 1-ին կետի 8-րդ ենթակետով նախատեսվում է ՀՀ կառավարության 2016 թվականի օգոստոսի 18-ի N 882-Ն որոշման հավելվածի 7-րդ կետը լրացնել նոր 5-րդ ենթակետով, համաձայն որի` հանձնման-ընդունման ակտում ներառվում են ֆիզիկական անձի կողմից աշխատանքային գրքույկը ներկայացնելու դեպքում` ֆիզիկական անձի անունը, ազգանունը, հայրանունը, ծննդյան օրը, ամիսը, տարեթիվը, անձը հաստատող փաստաթղթի սերիան ու համարը, աշխատանքային գրքույկի սերիան և համարը:
	Այս առումով նախ անհրաժեշտ է հստակեցնել, արդյոք խոսքը գնում է «Եկամտային հարկի, շահութահարկի և սոցիալական վճարի անձնավորված հաշվառման մասին» օրենքի 3-րդ հոդվածի 1-ին մասով և 11-րդ հոդվածով սահմանված ֆիզիկական անձանց մասին: Սույն օրենքի 3-րդ հոդվածի համաձայն` ֆիզիկական անձ է համարվում վարձու աշխատողը, ինքնազբաղված անձը, անհատ ձեռնարկատերը, նոտարը, պայմանագրային եկամուտ ստացողը: 
	Նկատի ունենալով 1-ին կետի 7-րդ ենթակետի դրույթները, համաձայն որոնց` ստորաբաժանմանը աշխատանքային գրքույկները հանձնվում են ստորագրված հանձնման-ընդունման ակտով, ենթադրվում է այդ գործընթացին երկու կողմերի մասնակցություն, օրինակ, գործատուի և աշխատողի (աշխատողներ):
Մինչդեռ նկատի ունենալով, որ հիշյալ օրենքի համաձայն ֆիզիկական անձ կարող են հանդիսանալ նաև, օրինակ, անհատ ձեռնարկատերը կամ նոտարը, պարզ չէ, թե նախագծի 1-ին կետի 8-րդ ենթակետով վերջիններիս պարագայում ինչ հանձնման-ընդունման ակտի մասին է խոսքը, որում պետք է ներառվեն նրանց տվյալները:
Ելնելով վերոգրյալից և հաշվի առնելով, որ ՀՀ կառավարության 2016 թվականի օգոստոսի 18-ի N 882-Ն որոշման հավելվածի 2-րդ գլխում նշվում է գործատուի կողմից աշխատանքային գրքույկները ծառայության տարածքային բաժին ներկայացվելու մասին, գտնում ենք, որ նախագծի 1-ին կետի 7-րդ ենթակետի դրույթները հստակեցման, իսկ 8-րդ ենթակետերի դրույթները վերանայման կարիք ունեն:
	Առաջարկությունն ընդունվել է։
	Կատարվել են որոշակի փոփոխություններ: Մասնավորապես, նշվել է, թե նշված կարգով ովքեր են համարվում ֆիզիկական անձինք:  Իսկ հանձնման-ընդունման ակտի մասով գտնում ենք, որ այն անհրաժեշտ է կազմել, անգամ եթե տարածքային բաժին է ներկայացվում  մեկ աշխատանքային գրքույկ: Բացի այդ հանձնման-ընդունման ակտով է հաստատվում գործատուի ներկայացուցչի կամ ֆիզիկական անձի կողմից աշխատանքային գրքույկների ներկայացման հանգամանքը:

	
	
	6. Նախագծի 1-ին կետի 9-րդ ենթակետով նոր խմբագրությամբ շարադրվող 7.1-րդ կետում «Եկամտային հարկի» բառերից առաջ անհրաժեշտ է լրացնել «7.1.» թիվը:
	Առաջարկությունն ընդունվել է։
	Նախագծում համապատասխան լրացումը կատարվել է։ 

	
	

	7. Նախագծի 1-ին կետի 10-րդ ենթակետով առաջարկվող կարգավորումների պարագայում ստացվում է, որ ՀՀ կառավարության 2016 թվականի օգոստոսի 18-ի N 882-Ն որոշման հավելվածի 12-րդ կետի համաձայն` տարածքային բաժին ներկայացված աշխատանքային գրքույկները և ակտը հաշվառվում են շտեմարանում:
Այս առումով հայտնում ենք, որ «շտեմարան» բառը սույն որոշման մեջ գործածվում է հետևյալ իմաստով` այսպես, ՀՀ կառավարության 2016 թվականի օգոստոսի 18-ի N 882-Ն որոշման հավելվածի 1-ին կետի համաձայն` սույն կարգով կարգավորվում են աշխատանքային գրքույկում առկա տեղեկատվությունը պետական կենսաթոշակային համակարգի տվյալների շտեմարանում (այսուհետ՝ շտեմարան) ներառելու նպատակով աշխատանքային գրքույկները Հայաստանի Հանրապետության կառավարության լիազորած պետական կառավարման մարմին ներկայացնելու և աշխատողներին հանձնելու հետ կապված հարաբերությունները: Նույն հավելվածի 18-րդ կետի 1-ին ենթակետի համաձայն` տարածքային բաժինը ակնհայտ անհամապատասխանությունների բացակայության դեպքում տեսաներածում է (սքանավորում) աշխատանքային գրքույկն ու էլեկտրոնային լուսապատճենը մուտքագրում է շտեմարան: Հավելվածի 18-րդ կետի դրույթներից պարզ է, որ խոսքը հավելվածի 1-ին կետի նույն շտեմարանի մասին է: 
Ելնելով վերոգրյալից անհրաժեշտ է հստակեցնել, արդյոք նախագծի 1-ին կետի 10-րդ, 12-րդ և 13-րդ ենթակետերով փոփոխվող ՀՀ կառավարության 2016 թվականի օգոստոսի 18-ի N 882-Ն որոշման հավելվածի 12-րդ և 15-րդ կետերում գործածվող «շտեմարան» բառը գործածվում է պետական կենսաթոշակային համակարգի տվյալների շտեմարանի իմաստով: Սույն դիտողությունը բխում է «Նորմատիվ իրավական ակտերի մասին» օրենքի 15-րդ հոդվածի 2-րդ մասի դրույթներից, համաձայն որոնց`  նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ:
	Ընդունվել է ի գիտություն։
	Խոսքը վերաբերվում է միևնույն շտեմարանի մասին: Աշխատանքային գրքույկների տեսաներածման և դրա հետ կապված այլ գործողություններն իրականացվում են նշված շտեմարանի համապատասխան ենթագործիքի միջոցով:

	
	
	8. Նախագծի 1-ին կետի 16-րդ և 17-րդ ենթակետերով առաջարկվող կարգավորումների համաձայն, նախատեսվում է 	ՀՀ կառավարության 2016 թվականի օգոստոսի 18-ի N 882-Ն որոշման հավելվածի 18-րդ և 19-րդ կետերի կարգավորումները տարածել գործատուներից և վարձու աշխատողներից բացի նաև այլ ֆիզիկական անձանց վրա: 
Այս առումով հարկ է նշել, որ ՀՀ կառավարության 2016 թվականի օգոստոսի 18-ի N 882-Ն որոշման հավելվածի 18-րդ կետի համաձայն` տարածքային բաժինը, հաշվի առնելով ստացականում նշված՝ աշխատանքային գրքույկները գործատուին վերադարձնելու օրը, Հայաստանի Հանրապետության բնակչության պետական ռեգիստրի տվյալների հիման վրա նույնականացնում է ակտում ներառված անձանց: 	
Մինչդեռ նույնականացման այս կարգավորումները չեն կարող կիրառվել այլ ֆիզիական անձանց մասով` նկատի ունենալով սույն պետական փորձագիտական եզրակացության 5-րդ կետում ներկայացված դիրքորոշումը: Նույն դիտողությունը վերաբերում է ՀՀ կառավարության 2016 թվականի օգոստոսի 18-ի N 882-Ն որոշման հավելվածի 19-րդ կետում կատարվող փոփոխություններին:
	Ելնելով վերոգրյալից գտնում ենք, որ նախագծի 1-ին կետի 16-րդ և 17-րդ ենթակետերը վերանայման կարիք ունեն:
	Առաջարկությունն ընդունվել է։ 
	Նախագծում համապատասխան փոփոխությունները կատարվել են: Նշվել է, թե ովքեր են հանդիսանում ֆիզիկական անձինք՝ նշված կարգի համաձայն: 

	
	
	9. Նախագծի 1-ին կետի 18-րդ ենթակետով լրացվող որոշման 19.1-րդ կետում «201__թ.» բառերն առաջարկում ենք փոխարինել «202__թ.» բառերով:
	Առաջարկությունն ընդունվել է։ 
	Նախագծում համապատասխան փոխությունը կատարվել է:

	
	ՀՀ պետական եկամուտների կոմիտե
	Հաշվի առնելով, որ ՀՀ կառավարության 2016 թվականի օգոստոսի 18-ի N 882-Ն որոշման հավելվածի 7-րդ կետով ըստ էության սահմանված են ժամանակացույցով հաստատված (փոխհամաձայնեցված) ժամկետներում գործատուի կողմից վարվող աշխատանքային գրքույկները, դրանց կից հանձնման-ընդունման ակտը և ակտում ներառվող տվյալները ծառայության տարածքային բաժին ներկայացնելու կարգավորումները, ապա որոշման հավելվածի վերոնշյալ կետի և նախագծով այդ կետում նախատեսվող՝ ֆիզիկական անձի (աշխատանքային հարաբերությունների մեջ չգտնվող անձ, ինչպես նաև ինքնազբաղված անձ, անհատ ձեռնարկատեր, նոտար, պայմանագրային եկամուտ ստացող անձ) կողմից աշխատանքային գրքույկը ծառայության տարածքային բաժին ներկայացնելու վերաբերյալ լրացվող նոր 5-րդ ենթակետի միջև առկա է բովանդակային անհամապատասխանություն, որն ունի շտկման կարիք։
	Առաջարկը չի ընդունվել։
	Նախագծի 1-ին կետի 7-րդ կետի համաձայն՝ որոշման հավելվածի 7-րդ կետի 1-ին պարբերության 1-ին նախադասությունը շարադրվել է նոր խմբագրությամբ։

	
	Վարչապետի աշխատակազմի կադրերի և անձնակազմի կառավարման վարչություն

	Նախագծի 1-ին կետի 1-ին ենթակետում ««ստորաբաժանում» բառերով» բառերը փոխարինել ««ստորաբաժանում» բառով»։

	Առաջարկն ընդունվել է։
	Նախագծում համապատասխան փոխությունը կատարվել է:

	
	
	Նախագծի 1-ին կետի 22-րդ ենթակետով առաջարկվող «իսկ ‹‹դիմել գործատուի՝›› բառերից հետո լրացնել ‹‹սույն կարգի 11-րդ կետում նշված ներկայացուցիչը›› բառերով» մասը հանել, քանի որ գործող որոշմամբ արդեն իսկ լրացված են առաջարկվող բառերը:

	Առաջարկն ընդունվել է։
	Նախագծում համապատասխան փոխությունը կատարվել է:

	
	Քաղաքացիական ծառայության գրասենյակ
	Նախագծի 1-ին կետի 1-ին ենթակետի «մնացած կետերում» բառերը փոխարինել «հավելվածի ամբողջ  տեքստում» բառերով՝ նկատի ունենալով այն հանգամանքը, որ փոփոխության ենթակա որոշման գլուխների վերնագրերում նույպես առկա են «տարածքային բաժին» բառերը։ 

	Առաջարկությունն ընդունվել է։
	Նախագծում համապատասխան փոփոխությունը կատարվել է:

	
	Վարչապետի աշխատակազմի սոցիալական հարցերի վարչություն
	Նախագծով առաջարկվում է 5-րդ կետը շարադրել հետևյալ խմբագրությամբ. «Ծառայությունը, աշխատանքային գրքույկները ներկայացնելու մասին սույն կարգի 3.1-րդ կետում նշված գործատուներին ծանուցում է սույն որոշումն ուժի մեջ մտնելուց հետո երեսուն օրացուցային օրվա ընթացքում՝ այդ մասին էլեկտրոնային հաղորդագրություն ուղարկելով գործատուի ներկայացուցչի էլեկտրոնային փոստի հասցեին, իսկ անհրաժեշտության դեպքում՝ նաև հետադարձ կապի բջջային հեռախոսահամարին:»: Այսինքն, հանվում է պատվիրված նամակով գործատուներին ծանուցելու հնարավորությունը, ինչը հավելյալ լծակ էր գործընթացն արագ կազմակերպելու համար՝ հաշվի առնելով հնարավոր այն դեպքերը, երբ բջջային կապի կամ էլեկտրոնային հաղորդագրության միջոցով հնարավոր չլինի գործատուին ծանուցելը` անկախ Ծառայության ջանքերից: 

	Առաջարկությունն ընդունվել է։
	Նախագծում համապատասխան փոփոխությունը կատարվել է:

	
	
	Նախագծի 1-ին կետի 5-րդ ենթակետով առաջարկվում է որոշման հավելվածի 6.1-րդ կետում ‹‹էլեկտրոնային հասցեով›› բառերից հետո լրացնել ‹‹կամ փոստային ծառայության միջոցով›› բառերով: Պետք է նկատի ունենալ, որ այս կարգավորումը լրացուցիչ ֆինանսական ծախսեր է առաջացնելու Ծառայության համար` օրինակ տեսաներածված փոստային ծառայության միջոցով ուղարկելու պարագայում, ինչպես նաև, գործող կարգավորումների համաձայն` տեսաներածված օրինակը, այդ անձի գրավոր դիմումի հիման վրա, տրամադրում է էլեկտրոնային եղանակով` դիմումում նշված էլեկտրոնային հասցեով: Անհրաժեշտ է նշել, որ տեսաներածված օրինակը կարող է ուղարկվել նաև փոստային ծառայության միջոցով` դիմումում նշված  հասցեով, քանի որ անձը իր հետադարձ հասցեն պետք է ներկայացնի դիմումի մեջ:

	Առաջարկությունն ընդունվել է։
	Նախագծում համապատասխան փոփոխությունը կատարվել է:

	
	
	Գործող որոշման 7-րդ կետի 4-րդ ենթակետի համաձայն` վարձու աշխատողի՝ մեկից ավելի աշխատանքային գրքույկ ունենալու դեպքում յուրաքանչյուր գրքույկի համար լրացվում է առանձին տող:  Նախագծի  1-ին կետի 8-րդ ենթակետով սահմանված դրույթներով սակայն չեն կարգավորվում այն դեպքերը, երբ օրինակ անհատ ձեռնարկատերը կամ պայմանագրային եկամուտ ստացողը ունի մեկից ավելի աշխատանքային գրքույկ: 

	Առաջարկությունն ընդունվել է։
	Նախագծում համապատասխան փոփոխությունը կատարվել է:

	
	
	Նախագծի 1-ին կետի 10-րդ ենթակետով առաջարկվում է որոշման հավելվածի 12-րդ կետում ‹‹համապատասխան մատյանում (այսուհետ՝ մատյան)››   բառերը փոխարինել ‹‹շտեմարանում›› բառով, այնուհետև նախագծի 1-ին կետի 11-րդ ենթակետով ուժը կորցրած է ճանաչվում  որոշման 13-րդ կետը, որը կարգավորում էր, թե ինչ տեղեկություններ են լրացվում մատյանում, սակայն այնուհետ չի կարգավորվում, թե ինչ տեղեկություններ են լրացվելու նախագծով առաջարկվող շտեմարանում: 

	Առաջարկությունը չի ընդունվել։
	[bookmark: _GoBack]Նախագծի 1-ին կետի 15-րդ կետով սահմանվում են այն տեղեկությունները,որոնք ընդգրկվում են ստացականում։ Ստացականը և հանձնման–ընդունման ակտը ներառվում են շտեմարանում։

	
	
	Նախագծի 1-ին կետի 16-րդ ենթակետի համաձայն առաջարկվում է որոշման 18-րդ կետի 2-րդ ենթակետը շարադրել նոր խմբագրությամբ, մասնավորապես` ակնհայտ անհամապատասխանությունների առկայության դեպքում տեղեկացնում է գործատուին կամ ֆիզիակական անձին՝ վերադարձնելով այն աշխատանքային գրքույկները, որոնց կապակցությամբ առկա են ակնհայտ անհամապատասխանություններ: Այս կապակցությամբ հարկ է նշել, որ գործող կարգավորումների համաձայն տարածքային բաժինը գործատուին տեղեկացնում է կարգի 5-րդ կետում նշված կարգով, մինչդեռ առաջարկվող նախագծում նման կարգավորումը բացակայում է: 

	Առաջարկությունն ընդունվել է։
	Նախագծում համապատասխան փոփոխությունը կատարվել է:

	
	
	Նախագծի 1-ին կետի 21-րդ ենթակետով առաջարկվում է գործող որոշման 22-րդ կետը շարադրել նոր խմբագրությամբ, մասնավորապես` ստացականում նշված՝ աշխատանքային գրքույկները վերադարձնելու ժամկետը լրանալուց հետո առաջին իսկ պահանջով աշխատանքային գրքույկները վերադարձվում են աշխատանքային գրքույկները ներկայացրած անձին: Սակայն չեն կարգավորվում այն դեպքերը, երբ աշխատանքային գրքույկները ներկայացրած կոնկրետ անձը այլևս չի կարող ներկայանալ` դրանք ստանալու, ում են վերադարձվում գրքույկները այդ պարագայում: 

	Առաջարկությունը չի ընդունվել։ 
	Նշված իրավահարաբերությունները կարգավորվում են որոշման հավելվածի 23-րդ կետով։

	
	
	Ելնելով առաջարկվող փոփոխությունների և լրացումների ծավալից՝ կարելի է հավելվածը շարադրել նոր խմբագրությամբ:

	Առաջարկությունը չի ընդունվել։ 
	Որոշման հավելվածը նոր խմբագրությամբ շարադրելը նպատակահարմար չէ։


 
